
Te Kahui Matepukupuku
o Aotearoa

Ka matapaki ténei parongo i nga
panga kare a-roto o te
matepukupuku. Kei téna, kei téna, te
ahua o tana whakahaere i nga
ahuatanga o tona matepukupuku.
Tera pea, ka nui nga momo kare
a-roto kaha ka rongo koe whai muri i
te puta o te whakataunga mate, péra
ki te tumeke, ki te riri, ki te pouri, te
awangawanga, me te awhero. Puta
noa iho ai énei ahuatanga.

Ki ta te Maori titiro, e kore rawa e noho wehe te wairua, te
whanau, to tatou hononga me papatianuku me te ao turoa,

me nga panga a-kiko o te mate, i 6 tatou kare a-roto, 6 tatou
hauora a-hinengaro ranei.

Ka hoatu whakaaro whaikiko ténei puka, ka pEhea te korero
ki étahi atu e pa ana ki te matepukupuku, te maimoatanga,
me t0 ahua hoki. Ka timata te puka nei ma te whakamarama
i nga kare a-roto kitea noatia téra ka rongo koe. He nui nga
wa KT ai nga tangata, ma te noho marama ki nga ahuatanga
e rongo ana ratou, e awhina i a ratou ki te whakahaere i a

Major Sponsor

Anz O

Ou kare a-roto me
te matepukupuku

- k.
.............................................

Te whare tapawha

He tauira o te oranga te whare tapawha e whakaatu ana i te
hononga ki waenganui i te taha wairua, te taha hinengaro, te
taha whanau, me te taha tinana hoki.

E whakaatu ana te wharenui i nga patake tokowha o te
hauora Maori. Mehemea kei te ngaro tétahi taha, kua kinotia
ranei, téra pea ka poraruraru te whare katoa (te tangata
ranei), ka mauiui ranei.

Ko te whenua (te hononga ki te whenua, ki te taiao ranei),
te plGtake mo éra o nga taha tokowha, me tana whai wahi
matua Ki te tuakiri o te tangata. Téra ka whai wahi matua te
mahi hono ki te taiao, hono ki te whenua me te moana, ki te
whakapai ake i 0 tatou oranga kare a-roto, oranga kikokiko,
oranga wairua hoki.

Taha hinengaro

Ko nga kare a-roto, ko nga mea ‘ka rongo koe ki roto’. Téra
pea, ka whai panga énei ki to tinana, me tona whai panga Ki
td0 oranga wairua me 6u hononga me t6 whanau me 6 hoa.

He wa pouri rawa ténei i a koe ka whakarite ki te ngaronga,
me te ako ki te noho ora me nga panonitanga téra ka puta
na te whakatau mate. E kitea noatia ana, ka puta étahi

kare a-roto kaha tonu i ténei wa, a, he nui nga wa ka rereké
haere.laborum.

Taha wairua

Kitea noatia ai te pouri o te wairua, hei wahanga o te
wheako matepukupuku. Ka rereké te oranga o te tangata ka
pa ana te matepukupuku ki a koe, ki tétahi atu ranei tino tata
ki a koe. Téra pea, ma te tautoko &—wairua e awhina i a koe
kia te tu pakari ki énei panonitanga.

Taha tinana

Ka pa ana te matepukupuku ki a koe, téra pea ka pai ake to
ahua i étahi ra, e ai ki étahi atu ra — kaore e kore, ka rereké i
iara, i ia ra. Ka pai ake t0 oranga, ka heke iho hoki nga
taumahatanga ma to ata tiaki haere i to tinana me te
whakapai ake i to waiora me te whakaiti ake i te kohukihuki.
He nui ake te korero mo te taha tinana, e ai ki nga kitenga
a-kanohi o te matepukupuku. Kihai 6 tatou hinengaro, 0
tatou tinana, me 6 tatou wairua e noho mawehe.

Taha whanau

Ma te noho hei wahanga o tétahi panaha papori whanui e
tautoko i 0 tatou oranga kare a-roto, oranga tinana, oranga
wairua. Ko ta te whanau, he hoatu i te kaha ki a tatou kia
puta ai tatou ki te whaiao. Mo te taha Maori, ko nga
hononga ki o tatou tipuna — o tatou here ki nehera, ki énei
ra, ki nga ra e to mai ana — tétahi wahanga o te kaha ka
whiwhi matou mai i te taha whanau.

Nga kare a-roto me te Maoritanga —
He aha te kare a-roto?

Na Moahuia Goza raua Brian te Rauroha Emery

E ai ki te ao Maori, he maha nga whakaaro, nga ingoa, me
nga momo kare a-roto.

Kiia ai nga kare a-roto, ko te pingao e whakatere ana. Ka

whai panga, ka hono hoki ki nga ahuatanga katoa e pa ana
ki a koe. Tae noa ki to mauri, ki to wairua, ki to tinana, ki to
whanau, ki 0 tipuna, ki td/nga atua, me te taiao.

| teénei tekiona, ka kdrero matou mo nga huarahi e rua mo te
whakaaro i nga kare a-roto.

Ara tetahi whakaaro e mea ana he matawhaiaro nga kare
a-roto, he mea hira, 3, ko nga hoa takatapui e noho ana ki
roto i a koe (kare — ko te tikanga o ténei, he whaiaro, he
mea puiaki, he hoa takatapui, ko te tikanga o a-roto — e mea
ana kei roto). Ka noho énei ki nga wahanga maha o te
tinana engari, i te nuinga o nga wa, ka Kiia kei roto €nei i te
ngakau, i te puku, me te ate.

Ko tétahi whakaaro e rite ana ki ténei, ko te whakaaro,
whakapapa ai 6 tatou tinana ki nga atua, péra ano ki o tatou
kare a-roto. He maha nga momo kare a-roto, e ai ki te maha
0 nga atua, a, i waihangatia katoa ki te awhina i a tatou ki te
urungi me te urupare ki ténei ao e noho nei tatou.

| te wa o to matepukupuku, ka rongo koe i te maha o nga

kare a-roto. Téra pea, ko te mataku, ko te amaimai, ko te
whakama, ko te riri, ko te mamae, téra ranei ka puta ko
tétahi ahua maia kua whakahoungia.

Tera pea ka rongo koe i te pupt ake o etahi kare a-roto mai
i tetahi wahi héhonu ki roto i a koe, téra e mohio ana koe,
kei te hiahia puta. He pai noa iho ténei, he ahua Maori ké
hoki.

He nui nga huarahi mo te whakaputa me te tuku i 0 kare
a-roto e pupi ana ki roto i a koe. Tae noa ki te mahi
karanga, mahi haka, te waiata, te tito waiata hou, te tuhi
parakau, te tito rotarota, te rangahau parakau mabhi toi, te
raranga, te haere ki te kaukau i te moana, te hikoikoi i te
ngahere, te whakapakari tinana ranei.

Ka mohio koe ki nga huarahi pai mou ki te tuku i a koe.

Ara ano tétahi atu korero mo nga kare a-roto, e hangai ana
ki 0 tatou kupu Maori. He maha nga tikanga o ia kupu nui
rawa te matauranga. Anei étahi tauira o nga kare a-roto e pa
ana ki a Ranginui.

Rangirua — kua puta rangi rua te hinengaro, kua pohauhau
noa iho. He nui nga wa ka pénei i te wa o te matepukupuku,
a, tera pea ka tau haere ma te nui ake o te mohio.

Porangi — po — wa pouri. Ko te porangi, ko te wa ténei e
whiti ana te ra, a, kua ao marama, engari kua whakawhiti ké
te marama i a Ranginui me tana arai i te ra. Ahakoa e mohio
ana koe ko te wa o te ao marama tonu, he wa e kore rawa
koe e ahei ki te kite. He wheako rangitahi ténei ahuatanga i
te nuinga o nga wa; ka haere te marama ka hoki mai te
rawhiti.

Haurangi — Hau — ‘koheritia ai taku hinengaro me oku kare
a-roto, péra ki te hau.” He ahua ténei e whakaaro ai koe, kei
te pana haerehia koe, kei te timangamanga koe. Ma te
takoto ki runga i a papattanuku, te hongi i a papattanuku,
me te rongo i te patopato o tdna manawa, téra e awhinai a
koe ki te whakapimau i a koe i ténei wa.

Arangi — he ahuatanga téra ka puta, ina kei te tirengi koe,
kahore i te aumoe. | étahi wa, ka whakaoho ténei i a koe i
nga po, me to kore ahei ki te hoki ki te moe. Ma te noho
pakari, te kai i nga kai mauri ora, me te whakatau i étahi o
nga mahi o te “rarangi me matua mahi”, e awhina i a koe i
ténei wa.

Mehemea kei te whakaaro koe kei te pokea 0 kare a-roto,
kei te maharahara ranei koe mo énei kare a-roto, téna koa
whakamohio wawe atu i t6 whanau me to ropa
maimoatanga.

Hei korero whakamutunga, kei ia hapd, kei ia iwi, ona ake
matauranga e pa ana ki nga kare a-roto. Rapua to6 puna
matauranga, téra pea ka ahei ratou ki te hoatu korero ki a
koe. Ma te ako i te whakapapa o 6u kare a-roto mai i nga
korero 0 te whanau, téra ka puta pea hei rongoa mou.

Wairuatanga
He aria te wairuatanga e ai ki ta te ao Maori.

He wabhi pU to te wairua, e Kiia ana i étahi wa “ko nga wai e
rua”, ki te hauora Maori. Mo te tokomaha, ka whakaatuna
kétia ai, ko nga wai e rua, i te mea, ka ahei te tangata ki te
td tdturu me te whakatutuki i 6 ratou pimanawa nohopuku i
roto tahi i Te Ao Kikokiko me Te Ao Wairua.

Ehara i te mea ka noho te wairua ki tétahi wahanga pu o te
tinana engari, ka noho matua ki t0 toioranga katoa 3, ka

wehe atu i to tinana i td matenga, i te wa e moe ana ranei

koe. | nga wa puta ai ngd moemoea, ka rere te wairua Ki
nga ao o te ao wairua, ka hoki mai ki te tinana ka oho ana te
tangata. Koinei te take, he mea nui nga moemoea ki te ao
Maori.

He nui ngd momo huarahi ki te manaaki i td wairua. Ko étahi
o énei, ko te mohio ko wai koe, no hea koe, te mohio ki nga
waiata, nga karakia, te reo, nga rongoa Maori, me te whai
wahi ki te taha o t60 whanau, te haere ki te ngahere, me te
kaukau i t0 awa, t0 moana ranei, te haere ki te kite tohunga,
te hoki ranei ki tdo marae.

Péra ki te nuinga o nga haerenga i te wa o te toioranga, he
haerenga wairua and te haerenga matepukupuku. Rapua
nga tangata ka tautoko i t6 haerenga. Whaia te oranga
ngakau i nga oruatanga. Mehemea kei te whakaaro koe ki te
hoki ki to trangawaewae, ka puta ranei te hiahia ki te kite i
tétahi mea, tétahi tangata, te waea atu ranei ki tétahi, me
whakarongo ki t6 wairua. E ata tohu ana t6 wairua, he aha
te mea e hiahia ana koe.

E nga rangatira o ngéd hau e wha, hokia ki 6u
maunga Kkia purea ai e nga hau o Tawhirimatea.

Te korero ki to whanau me 0 hoa

Ka hangai te ahua o nga mahi whakawhitiwhiti korero a to
whanau mo to matepukupuku, e ai ki te ahua korerorero ai
koutou ki a koutou and. Ko nga whanau me nga hoa e kaha
ana ki te korero i 0 ratou whakaaro, nga mea pai ake pea Ki
korerorero mo te matepukupuku me nga rerekétanga ka
puta. Ka noho timataiti €tahi hononga, kotahi ranei te
tangata e kawe ana i te tinga matua mo nga mahi
whakataunga.

Ka kaha ake koe ma te korero mo td manukanuka, mo to
mataku, ka awhina hoki i a koe i nga wa taumaha. Téra pea,
he mea awhina te mahi korero ki tétahi o te whanau, tétahi o
te hoa ranei e pai ana mo te whakarongo.

Ka kite pea koe, ehara te mahi kdrero mo to6 matepukupuku
i te mahi uaua, e ai ki téra i whakaaro koe. | te nuinga o te
wa, kaore he take o te huna i t&6 whakatau mate. A tona wa,
ka rongo, ka mohio te whanau me nga hoa. Mehemea he
uaua mo nga mea tata ki a koe ki te kdrero mo te
matepukupuku, ma te karanga i tétahi hui a-whanau, a-hoa
hoki pea e awhina.

Te wa téra pea me whai tautoko ngaio koe

Kaore he aha mo te puta o te awangawanga ka rongo ana

koe kua pa te matepukupuku. Heoi and, mehemea ka kite

koe, ka rongo ranei i &tahi o €nei mea e puta ana, me whai

tautoko ngaio koe mehemea:

* he uaua mou ki te whakahaere i a koe i ia ra, ia ra

* kua ngaro katoa t6 kaha ki te mahi i nga mahi i pai ki a
koe i nga ra ki muri

*  kua huri koe ki te inu waipiro, ki te kai whakapdauau
ranei hei awhina i to ra

* kua ngaro t0 hiahia ki te kai, kua kore koe e kai

* kei te roa rawa t0 moe, kei te raruraru ranei koe ki te
moe

* kei te noho morea koe mé te whakawhara i a koe ano, i
tétahi atu ranei, na to riri

* Kei te whakaaro koe ki te patu i a koe ano, ki te
whakamomori ranei, waea atu ki a i LIFELINE i runga i
te nama 0800 543 354.

Mehemea kei te maharahara koe kei te noho morearea
koe, tetahi atu ranei, me waea wawe atu ki 111, ka tono
awhina.

1. Na Moahuia Goza maua ko Brian Emery | takoha te korero nei. Nga

uri o Ngati Kauwhata, Ngati Matakore, Ngati Haua hoki. 14
Paengawhawha, 2020.

2. Some similarities to the Rangi matrix; however, a more generalised
association with kupu Maori.

3. There are many meanings for the kupu pérangi. In this context porangi
means a temporary state of not being able to see clearly.

4. There are many meanings for the kupu haurangi. In this context
haurangi means a temporary feeling of being unsteady and
ungrounded.

